
雨後靈谷看梅花

作者：鍾惺　明

本作品收錄於《鍾惺集》

〈（同康虞、漫翁、子丘、茂之、袁公寥，在二月初八日）〉

其一

花時同所惜，各有看花情。

念我三年客，於茲兩度行。

孤心多在雨，眾意但言晴。

水雪成香國，知從何樹生？

又

曰為梅花至，松陰先看山。

此懷難以喻，其事自相關。

共在香光內，分行澗壑間。

卻思人散後，寒月守潺湲。

雨後靈谷看梅花

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

